
Suġġett: Implimentazzjoni tal-aġenda għal regolamentazzjoni aħjar/mira ta' tnaqqis għall-piżijiet 
amministrattivi

Il-President tal-Kummissjoni impenjat ruħha li tnaqqas il-piżijiet amministrattivi u tapplika l-prinċipju ta' 
"one-in-one out" (OIOO). Fl-2020 il-Kummissjoni ppreżentat l-Istrateġija tagħha għall-Industrija u l-
SMEs, b'impenn biex tnaqqas il-piż regolatorju għall-SMEs. Ftit li xejn ġara minn dak iż-żmien 'il 
hawn. Dan huwa diżappuntanti minħabba l-ħtieġa urġenti li tiġi implimentata regolamentazzjoni aħjar 
għall-SMEs, li ħafna minnhom qed isibuha diffiċli biex jirkupraw.

1. Ir-riżoluzzjoni tal-Parlament dwar strateġija industrijali ġdida għall-Ewropa1 titlob li l-prinċipju ta' 
OIOO jiġi implimentat b'tali mod li kull meta dispożizzjonijiet ġodda jintroduċu spejjeż ta' 
konformità, id-dispożizzjonijiet eżistenti jeħtieġ li jiġu riveduti, filwaqt li jiġi żgurat li l-ispejjeż ta' 
konformità f'settur partikolari ma jiżdidux, mingħajr preġudizzju għall-prerogattivi tal-koleġiżlaturi. 
Il-Kummissjoni kif biħsiebha timplimenta l-prinċipju ta' OIOO?

2. Ir-riżoluzzjoni tal-Parlament dwar strateġija ġdida għall-SMEs Ewropej2 tiddikjara li l-prinċipju ta' 
OIOO għandu jitqies bħala punt tat-tluq peress li jżomm biss l-istatus quo, u li hemm bżonn ta' 
aktar ambizzjoni. Il-Kummissjoni lesta taħdem f'din id-direzzjoni?

3. L-istess riżoluzzjoni tappella għal mira konkreta u vinkolanti biex jitnaqqsu l-piżijiet 
amministrattivi, b'valutazzjoni tal-impatt li għandha titwettaq sa Ġunju 2021. Il-Kummissjoni se 
ssegwi dan u jekk iva, f'liema perjodu ta' żmien?

4. Barra minn hekk, ir-riżoluzzjoni tistieden lill-Kummissjoni tiżgura l-effikaċja u l-funzjonament tajjeb 
tal-Bord tal-Iskrutinju Regolatorju (BSR) billi tiżgura li jkollu maġġoranza ta' esperti esterni u 
appoġġ miċ-Ċentru Konġunt tar-Riċerka. X'inhuma l-pjanijiet tal-Kummissjoni għat-tisħiħ tal-
BSR?

1 Testi adottati, P9_TA(2020)0321.
2 Testi adottati, P9_TA(2020)0359.


